
Sluzbene novine Kantona Sarajevo, broj 11/21

Na osnovu ¢lana 15. Zakona o principima lokaine samouprave u Federaciji Bosne i Hercegovine (“Sluzbene novine
Federacije BiH", broj 49/06 i 51/09), ¢lana 25. Statuta Opcine Centar Sarajevo - Preciséeni tekst ("Sluzbene novine Kantona
Sarajevo", broj 23/04) i ¢lana 171. Zakona o socijalnoj zastiti, zastiti civilnih Zrtava rata i zastiti porodice sa djecom
("Sluzbene novine Kantona Sarajevo”, broj 38/14 - Preciséeni tekst, 38/16, 44/17 i 28/18), Op{inski Nacelnik donosi

PRAVILNIK

O KRITERUJIMA | RASPODJELI NOVCANIH SREDSTAVA ZA DODJELU JEDNOKRATNE NOVCANE POMOCI ZA
TROSKOVE LJECENJA LICIMA U STANJU SOCIJALNE POTREBE

Clan 1.

(1) Ovim Pravilnikom o kriterijima i raspodjeli novcanih sredstava za dodjelu jednokratne novéane pomocdi za troskove
lijeCenja licima u stanju socijaine potrebe (u daljem tekstu Pravilnik) ureduju se kriteriji i nacin dodjele jednokratne
novcéane pomodi za lijecenje licima u stanju socijaine potrebe.

(2) Pravo se ostvaruje jednom u toku kalendarske godine.

Clan 2.

Cilj novcanih davanja utvrdenih ovim Pravilnikom je ukljudivanje lokalne zajednice u sistem zdravstvene zastite i brigu o
zdravlju njenih gradana.

Clan 3.

Poslove u vezi ostvarivanja prava propisanih ovim Pravilnikom obavlja op¢inska sluzba nadlezna za poslove socijalne
zastite.

Clan 4.

(1) Sredstva sa budZetske pozicije predvidena za ove namjene dodjeljuju se na osnovu javnog poziva koji se objavijuje na
web stranici Opéine i ostaje otvoren do kraja tekuce budZetske godine ili do utroska planiranih budzetskih sredstava,

(2) Jednokratna novéana pomo¢ utvrdena ovim Pravilnikom dodjeljivat ¢e se na osnovu podnesenih zahtjeva, a u skladu sa
objavljenim javnim pozivom.

(3) Zahtjevi za ostvarivanje prava na jednokratnu novéanu pomoé podnose se sluzbi nadleznoj za poslove socijalne zastite

putem protokola Opdine.
(4) Zahtjevi e se rjesavati po redoslijedu podnosenja.
(5) Sluzba je duzna u roku od 30 dana od dana podnosenja rijesiti zahtjev i 0 tome obavijestiti podnosioca.

{(6) Dokumentacija koju je potrebno priloziti uz zahtjev po objavljenom javnom pozivu biti ¢e navedena u posebnom
obrascu koji ¢e biti dostupan na web stranici te info-pultu Opéine Centar Sarajevo. Zahtjev za ostvarivanje prava cini
sastavni dio ovog Pravilnika i isti se moze mijenjati neovisno od odredaba Pravilnika.

Clan 5.

Uvjeti za ostvarivanje prava utvrdenih ovim Pravilnikom su:

a) da podnosilac zahtjeva ima prebivaliste na podrucju opéine Centar Sarajevo u trajanju od najmanje jedne godine do
dana podno3enja zahtjeva ili boraviSte po osnovu statusa raseljenog lica;

b} da ukupna mjesecna primanja porodi¢cnog domacdinstva ne prelaze iznos jedne i po prosjecne plaée ostvarene u FBiH
prema posljednjim statistickim pokazateljima,

Clan 6.

Lice koje ispunjava uvjete utvrdene ¢lanom 5. ovog Pravilnika moze ostvariti jedno od sljedecih prava:

a) Pravo na sufinansiranje troskova banjskog lije¢enja na osnovu preporuke nadlezne zdravstvene ustanove u visini iznosa
razlike izmedu cijene usluga banjskog lijeCenja i sredstava participacije koje odobrava Zavod zdravstvenog osiguranja
Kantona Sarajevo, u maksimalnom iznosu do 1.000,00 KM;

b) Pravo na novéanu pomoc za kupovinu lijekova koji se ne nalaze na esencijalnoj listi lijekova, na osnovu preporuke
[jekara specijaliste, subspecijaliste ili konzilija, za najduze tri mjeseca lije¢nickog tretmana, u maksimalnom iznosu do
800,00 KM;

¢) Pravo na novcéanu pomoc¢ za kupovinu preparata za podizanje imuniteta za oboljele od karcinoma, na osnovu preporuke
ljekara porodi¢ne medicine, u maksimalnom iznosu do 300,00 KM;

d) Pravo na sufinansiranje troskova nabavke ortopedskog i drugog pomagala na osnovu preporuke nadiezne zdravstvene
ustanove i dokaza o participaciji od strane Zavoda zdravstvenog osiguranja Kantona Sarajevo, u visini iznosa razlike
izmedu cijene pomagala i sredstava kojima participira Zavod, u maksimalnom iznosu do 800,00 KM;

e} Pravo na sufinansiranje rukava za limfedem na osnovu preporuke ljekara onkologa ili fizijatra i predracuna od strane
ovlastenog dobavljaca medicinskih sredstava, u maksimalnom iznosu do 500,00 KM;

f) Pravo na sufinansiranje tretmana djeci kojoj je dijagnosticiran psiho-fizi¢ki poremedaj u razvoju, u maksimainom iznosu
do 500,00 KM;

g) Pravo na sufinansiranje troskova nabavke ortopedskog pomagala - silikonski implantat za augmentaciju i rekonstrukciju
dojke za Zene koje su operisane od karcinoma dojke, na osnovu preporuke ljekara specijaliste i predracuna od strane
ovladtenog dobavljaca medicinskih sredstava, u maksimalnom iznosu do 1.000,00 KM.

h) Pravo na sufinansiranje troskova nabavke ortopedskog pomagala - funkcionalna proteza silikonska (prsna proteza sa
dodatnom opremom i specijaini grudnjak) za Zene koje su operisane od karcinoma dojke i nisu zdravstveno osigurane, na
osnovu preporuke ljekara specijaliste i predracuna od strane ovlastenog dobavijaca medicinskih sredstava, u maksimainom
iznosu do 300,00 KM.

Clan 7.
Ostala prava

lzuzetno od uvjeta propisanog ¢lanom 5. tacka b) ovog Pravilnika, bez obzira na visinu primanja porodi¢nog domacinstva,
utvrduju se sljedeca prava:

a) Pravo na jednokratnu novéanu pomo¢ za nabavku lijekova za oboljele od leukemije, hepatitisa B i C i drugih tedkih
bolesti, rasporeduje se po pojedinacnom siucaju, na osnovu preporuke Klinickog centra Univerziteta u Sarajevu ili Opce
bolnice “Dr. Abdulah Nakas" i predra¢una apoteke, u iznosu do 30% od ukupnih troskova lijecenja na godidnjem nivou, u
maksimainom iznosu do 5.000,00 KM;

b) Pravo na sufinansiranje bezglutenske ishrane, po preporuci nadleznog ljekara, u maksimalnom iznosu do 2.500,00 KM;

¢) Pravo na jednokratnu novéanu pomoc za finansiranje troskova posebne ishrane i drugih tretmana preporucenih od
strane ljekara djeci do 15. godina starosti kojoj je dijagnosticiran diabetes mellitus, u maksimalnom iznosu do 1.000,00 KM;

d) Pravo na jednokratnu novéanu pomo¢ za lica koja zbog nemoguénosti lije¢enja u BiH, imaju preporuku za lijecenje u
inostranstvu izdatu od strane konzilija ljekara Klinickog centra Univerziteta u Sarajevu, JU Opc¢a bolnica "Dr. Abdulah
Nakas” ili ugovoren tretman za lijeenje van mjesta prebivalista i to u iznosu 50% od predracunske vrijednosti troskova
lijeCenja, a u maksimalnom iznosu do 2.500,00 KM.

Clan 8.

(1) Licima koja ostvare pravo na jednokratnu novéanu pomoc¢ za fijecenje, uplata sredstava izvrsit ¢e se putem nadlezne
sluzbe za finansije na tekudi ra¢un apoteka po predracunu (za prava utvrdena ¢lanom 6. tacka b), ¢) i clanom 7 a), racun
ovlastenog dobavljaca pomagala po predracunu (za prava utvrdena clanom 6 tacka d), e), g) i h), racun zdravstveno-
rehabilitacione ustanove po predracunu (za pravo utvrdeno ¢lanom 6 tacka a), racun korisnika prava (za prava utvrdena
¢lanom 7 tacka b) i d) i racun roditelja/zakonskog zastupnika lica koje je ostvarilo pomo¢ (za prava utvrdena ¢lanom 6
tacka f) i ¢lanom 7. tacka c).

(2) Korisnici prava na jednokratnu novéanu pomo¢ obavezuju se da u roku od 90 dana od dana dodjele sredstava odnosno
do kraja tekucée budzetske godine u kojoj su ostvarili pravo dostave original ili ovjerene kopije fiskalnih racuna na osnovu
kojih ¢e dokazati svrsishodnost utroska sredstava.

(3) Korisnici koji ne budu u naprijed utvrdenom roku opravdali dodijeljena sredstva biti e u obavezi ista vratiti na racun
Opcine Centar Sarajevo najkasnije u roku koji ¢e biti utvrden posebnim aktom, u suprotnom e se sredstva potrazivati
putem nadleznog suda.

{(4) Ukoliko korisnik sredstava ne dostavi dokaz sa svom prate¢om dokumentacijom o namjenskom utrosku sredstava on i
¢lanovi njegovog porodi¢nog domadinstva nece vise modi ostvarivati pravo na jednokratnu novéanu pomo¢ putem sluzbe

iz ¢lana 3. ovog Pravilnika.

Clan 9.

(1) O podnesenom zahtjevu nakon utvrdenih Cinjenica, prijedlog i midljenje daje sluzba, a Zakljucak o dodjeli jednokratne
novcéane pomoci donosi Opéinski nacelnik.

(2) Ukoliko se utvrdi da nisu ispunjeni uvjeti za ostvarivanje prava na jednokratnu novéanu pomoc¢ u skladu sa odredbama
ovog Pravilnika, podnosilac zahtjeva ¢e o tome biti obavijeSten aktom nadlezne sluzbe.,

¢lan 10,

(1) Pripadnici boracke populacije mogu ostvariti pravo na jednokratnu novéanu pomoc¢ u skladu sa kriterijima ovog
Pravilnika pod uvjetom da isto pravo nisu ostvarili putem odsjeka za boracko-invalidsku zastitu.

(2) Penzioneri koji su ostvarili pravo na jednokratnu novéanu pomo¢ utvrdenu ¢lanom 6. tacka b) ovog Pravilnika ne mogu
ostvariti pravo na jednokratnu novcanu pomo¢ za kupovinu lijekova penzionerima sa podrudja opéine Centar Sarajevo.

Clan 11.

lzuzetno od odredaba ovog Pravilnika, Opdinski nadelnik moZe odobriti jednokratnu novéanu pomoc za troskove lijeenja
ukoliko se radi o pokrenutoj humanitarnoj akciji za lijeCenje oboljelog lica, u maksimalnom iznosu do 2.500,00 KM.

Clan 12.

Ovaj Pravilnik stupa na snagu narednog dana od dana objavijivanja u "Sluzbenim novinama Kantona Sarajevo”, a isti ¢e biti
objavljen i na Oglasnoj ploci i web stranici Opéine Centar Sarajevo.

Clan 13.

Stupanjem na snagu ovog Pravilnika prestaje da vazi Pravilnik o raspodjeli novcanih sredstava za dodjelu jednokratne
novéane pemodi za troskove lijecenja licima u stanju socijalne potrebe broj: 09/B-49-1712/18 od 27.09.2018. godine i
Pravilnik o izmjenama i dopunama Pravilnika o raspodjeli novéane pomoc¢i za troskove lijecenja licima u stanju socijalne
potrebe 09/B-14-1977/19 od 13.05.2019. godine.

Broj 10-03-41/21
04. marta 2021. godine
Sarajevo

Op¢dinski nacelnik
Srdan Mandié, s. r.

Hvala sto ste nas pretplatnik. Koristite pogodnosti koje dobijate
pretplatom.

O nama
Javno preduzeée Novinsko-izdavatka organizacija SLUZBENI LIST BOSNE | HERCEGOVINE. Sva prava pridrzana. 2014

Adresa

